
				এই পাতাটির মুদ্রণ সংশোধন করা প্রয়োজন। 
సిసి ]
ব্ৰয়ন্ত্রি^শ অধ্যায় ।
ইংলণ্ডের বাণিজ্য বিস্তার।
রাঞ্জী ভিক্টোরিয়ার রাজত্বকালে ইংরাজ উপনিবেশ সকল আয়তনে, লোকসংখ্যায় এবং ধনে সমধিক পরিবৰ্দ্ধিত হইয়াছে বটে, কিন্তু এই উন্নতিকে টিউটনজাতির, বিশেষতঃ ইংরাজদের, অাধুনিক সম্বৰ্দ্ধন ও বিস্তারের অংশ মাত্র বলিয়া নির্দেশ করা যাইতে পারে।
ইউনাইটেড ষ্টেটুস মহাদেশ আমেরিকার সমুদায় মধ্যবিভাগে বিস্তৃত হইয়া রহিয়াছে। আমেরিকার যে সকল প্রদেশের ভূমি সৰ্ব্বাপেক্ষা উর্বর ও জলবায়ু সৰ্ব্বাপেক্ষ স্বাস্থ্যকর সেই সকল প্রদেশ ইউনাইটেড ষ্টেটুসের অন্তর্গত। ইংরাজ উপনিবেশ সকলের ন্যায় ইউনাইটেড ষ্টেটসও অচিরকালমধ্যে সমধিক সমৃদ্ধিশালী হইয়া উঠিয়াছে। রাজ্ঞী ভিক্টোরিয়ার রাজত্বকালে ৩০ লক্ষের অধিক ইংরাজ, আইরিশ ও জাৰ্ম্মণ ঔপনিবেশিক ইউরোপ হইতে ইউনাইটেড ষ্টেটসে গমন করিয়াছেন। এতদ্ব্যতীত ইউনাইটেড ষ্টেটসের প্রাচীন ইংরাজ ঔপনিবেশিকদিগেরও বংশ বৃদ্ধি হইয়াছে। এইরূপে ইংলণ্ড অপেক্ষ ইউনাইটেড ষ্টেটসে ইংরাজদেগের সংখ্যা অধিক হইয়া পড়িয়াছে; কিন্তু ইউনাইটেড ষ্টেটস, মানচিত্রে যে রূপ চিত্রিত দেখা যায় তাহার অৰ্দ্ধেক এখন পৰ্য্যন্তও অন্যুষিত পড়িয়া রহিয়াছে। আবার ইউনাইটেছ ষ্টেটস মেক্সিকোর কিয়দংশ জয় করিয়া নিজের আয়তন অধিকতর বিস্তারিত করিয়াছে। ইউনাইটেড ষ্টেটসবাসীরা প্রকৃত পক্ষে ইংরাজবংশীয়। তাহার এক্ষপে ভূমণ্ডলের মধ্যে দ্বিতীয় জাতি হইয়া উঠিয়াছেন। o
রাজ্ঞী ভিক্টোরিয়ার রাজত্ব কালে ইংরাজের আরও এক উপায়ে সম্বৰ্দ্ধিত হইয়াছেন ও পৃথিবীর চতুর্দিকে ব্যাপ্ত হইয়া পড়িয়াছেন। ইহারা যে সকল দেশ জয় বা যে সকল দেশে উপনিবেশ সংস্থাপন করেন না সেই সকল দেশে বাণিজ্যার্থে বাস করিয়া থাকেন। এইরূপে চীনে ইংলণ্ডের অধিকৃত দেশ যদিও অল্প আছে তথাপি সেখানে ইংরাজবণিকের সংখ্যা অধিক। তাছারা শুদ্ধ ইংরাজাধিকৃত প্রদেশেই বাস করেন না, সমুদায় ঐশ্বৰ্য্যশালী নগরে বিস্তৃত হইয়া পড়িয়াছেন। জাপানেও এইরূপ। এমন কি স্পেনে ও ইউরোপের অন্যান্য অনেক দেশেও ইংরাজবণিকদিগের সংখ্যা সমধিক। দক্ষিণ আমেরিকার চিলি এবং বিউনস এয়ারিস প্রভৃতি দেশে যদিও ইংরাজদেগের কোন অধিকৃত প্রদেশ নাই তথাপি তথা ইংরাজ ঔপনিবেশিক । সকল বহুল পরিমাণে দৃষ্ট হয়। স্বতরাং অতি দরিদ্র জনমানবশূন্য সামান্য দেশ । ব্যতীত পৃথিবীর মধ্যে এমন কোন দেশ বা দ্বীপ নাই বেখানে ইংরাজশক্তি দৃষ্ট ; दग्न ब{ 1 ।। .

